
Dan it-titlu kien inghata lil wiehed mill-akbar
gaddisin li I-Knisja gatt kellha: San Bennard minn
Clairvaux. Issejjah hekk minhabba fid-devozzjoni
u l-imhabba gawwija li dan il-Qaddis, li rabat
ismu ma’' grajjiet il-Knisja fil-Medjuevu, kellu lejn
Ommna Marija. Dan jidher fl-ghadd kbir ta’ innijiet
sagri, kitbiet u studji li huwa kiteb fug Ommna
Marija Santissima.

Imma ha naraw ftit kif il-hajja ta’ dan il-Qaddis
intisget mad-devozzjoni Marjana. Bennard
twieled hdejn Dijon fi Franza fis-sena 1090 minn
familja nobbli. Sa minn eta ¢kejkna ommu riedet
li binha jinghata edukazzjoni li twasslu ghas-
sacerdozju. Ghal dan il-ghan intbaghat f'kullegg
ta' sacerdoti sekulari kanonci fChatillon-sur-
Seine fejn spikkat mhux biss I-intelligenza kbira
tieghu imma fuq kollox il-gibda ghall-kwiet u
I-gabra tat-talb.

Fl-eta ta’ dsatax-il sena Bennard tilef lil ommu.
Wara |-mewt ta’ ommu hafna mix-xoghol tal-
familja waga’ fuqu. Barra dan kellu wkoll ihabbat
wiccu ma’ ghadd ta’ tentazzjonijiet u nganni li
certi persuni ppruvaw iwaqqghuh fihom ghall-
iskopijiet taghhom. Dan kollu wassal biex wara
hafna hsieb u talb, Bennard jiddeciedi li jitlaqg il-
hajja tad-dinja biex minflok imur jghix fkunvent
fejn ried jinghata b’'mod shih lil Alla permezz tal-
hajja monastika.

X'hin gharraf lil hutu b'din id-decizjoni drastika
tieghu, erbgha minnhom iddecidew li jsegwuh
ukoll, filwaqgt li aktar tard missierhom kellu
jinghagad maghhom u jsir patri tal-Ordni tac-
Cister¢ensi. Nistghu nghidu li minn hawn bdiet
hajja ferm attiva ghal Bennard. Ghall-kuntrarju
ta’ dak li huwa ried, spicca jivvjagga minn naha
ghal ohra tal-Ewropa jippriedka, iheggeg lin-
nies biex jikkonvertu u fl-istess hin jiggieled
l-ereziji li dak iz-zmien kienu gmielhom
geghdin jinfirxu f'¢erti bnadi tal-Ewropa.

Imma Bennard xrabta ghandu ma' Marija?
L-imhabba ta' dan il-Qaddis lejn Sidtna Marija

tidher b’'mod partikolari fl-ghadd bla gjies ta’
kitbiet relatati mal-Madonna, li jinkludu erba’
omeliji sbieh fug il-kelmiet tal-Vangelu ta' San
Luga “Missus est” kif ukoll il-famuza talba
li tibda bil-kliem “Ftakar ja I-izjed hanina.”

L-Isgof Emeritus ta’ Ghawdex, Monsinjur Nikol
G. Cauchi, jtenni li San Bennard kien ir-ruh tal-
moviment Marjan kollu tas-sekli 12 u 13 uli baga’
jinfluwenza sahansitra lill-marjologi i gew fis-
sekli ta’ wara. San Bennard miet mewta gaddisa
fl-1153 fl-eta ta’ 63 sena u gie ddikjarat Qaddis
mill-Papa Alessandru Ill fl-1174.

San Bennard huwa ezempju ghalina lkoll ghaliex
jghallimna kif ghandha tkun il-vera devozzjoni
Marjana, devozzjoni li tidher f'hajja tassew
nisranija u ffidu¢ja gawwija fl-Omm Vergni
Marija. Huwa, fil-fatt, kien itenni li I-Vergni Mbierka
ghandha tigi msejha fil-perikli kollha tal-gisem u
tar-run. “Hares lejn il-kewkba, sejjah lil-Marija”
kien ta’ spiss jghid. Jalla Marija tkun dik il-kewkballi
twassalna lejn binha u Sidna Gesu bhalmawasslet
gabilnalilSan Bennard, “il-Kitarrista tal-Madonna”.

